
Virgge: Fáhkajådediddje giellaguovdásj 

Jus soames virgáduvvá sissŋálattjat, de rabás virgge sjaddá giellarádevadden. Jus 

dan virggáj aj berusta, de tjielggista davva åhtsåmusán. 

Virggesadje: Árran julevsáme guovdásj, Ájluovtan Hábmera suohkanin 

Barggehábme: Fássta 

Åhtsåmájggemierre: Sjnj.03. biejve 2025. 

Le dån måvtåstuvvam julevsámegielav nannit ja åvddånahttet? Árran almot 

geldulasj ja ájnas virgev giellaguovdátja fáhkajådediddjen, márjju giellarádevadden 

nav ruvva gå máhttelis.  

Fáhkajådediddje giellaguovdátjin li dujna åvdåsvásstádus Árrana julevsámegiela 

háldadimes ja åvddånahttemis. Gå galggap duosstot dav lassánam dárbov 

julevsámegiella adnuj ja åvddånahttemij bájkálattjat, guovlulattjat ja 

nasjåvnålattjat, de sihtap nannit mijá máhtukvuodav gå virggáj biedjap sierra 

barggeguojmev gut máhttá oassálasstet giellaåvddånahttemijn guhkesájggásasj 

fágalasj ratjástimev. Virgge vaddá sierra máhttelisvuodav dåjmalattjat 

julevsámegielav nannitjit, Sámedikke sebrudakdahkamusá milta giellaguovdátjij 

hárráj ja Árrana ájggomusá milta ienep digitaliserima ja sadjihij biedjama gáktuj. 

 

Dahkamusá: 

• Háldadit ja åvddånahttet Árrana giellaguovdátjav. 

o Giellaguovdátja vijdes dåjmadimsuorgev gulluji háldadibme, 

gielladåjmajt dåmadit, aktisasjbarggo Nuortta Universitiehtajn ja 

Hábmera suohkanijn, ja dålkkå- ja jårggålimdievnastusá. Virgge aj 

mierkki giellafálaldagájt ja digitála giellatjoavddusijt åvddånahttet 

julevsámegiela gáktuj. 

• Digitalisierim - åvddånahttet, almodit ja ájmon anedit sisanov (tevstajt ja 

gåvåjt) moatten sajen nehtan, aj sosiála mediajn. 

o Árrana iesjgeŋgalágásj dievnastusáj digitaliserim la ájnas jus galggá 

ásadit hiebalgis ja doajmmelis tjoavddusijt julevsáme kulturárbe 

gaskostibmáj. Julevsáme giellaressursaj digitaliserim la oassen dán 

ájggomusás. 

• Jårggålibme ja tevstaj kvalitehta sihkarasstem. 

• Vijddásappot barggat juo ásadum gielladåjmaj iesjgeŋga áldarjuohkusij, ja 

dåmadit ja tjadádit ådå gielladåjmajt. 

• Álkkes ássjegiehtadallam. 

• Fáhkagasskasasjgiellabarggo sisŋelt. 



• Iehketbiejvijt bargat muhttijn. 

Máhtudagá: 

Dån gut åtså viertti: 

- Guoskavasj universitehta/allaskåvllååhpadus ja binnemusát 30 

åhpadustjuorga julevsámegielan. 

- Åhttse julevsámegielajn vuostasjgiellan váni guoskavasj åhpadusá dagi 

árvustaláduvvi aj. 

- Åtsådallama tevstajt dagátjit, korrektuvrra låhkåmin jali jårggålimijn 

julevsámegielas ja julevsámegielas.  

- Vuodotjehpudagá IT:n ja tjehpudahka digitála ræjdojt adnet.  

Ávkken le jus dujna li aj: 

• Pedagogihkalasj máhtudahka ja åtsådallama kursaj jali åhpadusá tjadádime 

baktu. 

• Buorre máhtudahka sámegielas ja kultuvras. 

• Guoskavasj åtsådallam, dagu prosjæktabarggo jali barggo almulasj 

háldadusán. 

Persåvnålasj máhtukvuohta: 

Árran åhtså duv gut hálijda åvdedit julevsámegielav ulmmelasj ja iesjrádálasj bargoj 

baktu. Dån soapptsu åvdåsvásstádusáv válldet ietjat ássjesuorgen, sæmmi båttå gå 

árvvon aná aktisasjbargov ja buoragit barga juohkusin. Jus dujna li 

barggomáhtukvuohta ja buvtá kvalitehtav ja båhtusijt rahtjalis biejvijt, de åhtsåp 

duvva. Dån guládalá buoragijt ja tjielggasit, tjálalattjat ja njálmálattjat, sihke 

julevsámegiellaj ja dárogiellaj - ja buoragijt sidá dájt tjehpudagájt adnet 

julevsámegielav ja identitehtav nannitjit. Persåvnålasj hiebalgisvuohta árvvalusán 

dættoduvvá. 

Árranin doajvvop ahte moattebelakvuohta vaddá midjij vijddásap perspektijvajt, ja 

barggoguojme iesjgeŋga iellemåtsådallamij ja fáhkakombinasjåvnåj dahki mijáv ájn 

buorep tjoavddusijt gávnnat mijá sebrudakdåjmajda. Mij bádtjip gájkka 

dåhkkiduvvam åhttsijt berustahtek sjierves, álldaris, doajmmahieredimes jali 

tjerdalasj duogátjis åhtsåt. Mij gåhttjup sierraláhkáj ulmutjijt sáme 

giellamáhtudagáj ja duogátjijn åhtsåt. Sávvap aj duvva åtsåtjit juska illa máhttám 

vuosedit virggekarrierav mij la jådon. 

 

Fállap: 

- Miellagiddis ja målsudahkes virgge persåvnålasj ja fágalasj 

åvddånahttemmáhttelisvuodaj stuorra fágalasj valjesvuodan. 



-Viehkedit ájnas prosjevtajda ma li ájnnasa julevsámegiela bisodibmáj ja 

åvddånahttemij. 

• Mij berustip barggobirrasav ásadimes gånnå gájka soapptsu ja åvddånahtti, 

ja mij barggap agev buoredittjat sihke soapptsomav ja aktisasjbargov. 

• Buore pensjåvnnå- ja loahpádusårdniga almulasj dievnastuspensjåvnå 

KLP:ajn, 3 % gessusijn. Gájka gudi årru suohkanijn SGD guovdásjdásen 5 ja 6 

máhtti oadtjot gádodum 25 000 kråvnå åhpadusvielgijs jahkáj. Hábmera 

suohkan le akta dájs suohkanijs. 

• Mánájgárddesadje suohkanin jali Viejega AS. 

• Buorre barggoájggeårniga hiebadahkes ájgijn. 

• Bálggá sjiehtadusá milta. 

 

Ietjá diedo: 

Gájka gudi virgev åhtsi hæhttuji digitálalattjat åhtsåt: post@arran.no. Tjále 

tiebmásuorgen ”Åhtsåmus giellaguovdátjij.”Dån viertti tjuovvusij biedjat 

åhtsåmgirjev, CV:av guoskavasj oahppoduodastus ja ietjá barggoduodastusájt. 

Oahppoduodastusájt ja/jali karaktierragirje viedtjá Duodastuskontåvrås 

(Vitnemålsportalen). Jus la ålggorijkalasj åhpadus de hæhttu NOKUT:ijs 

dåhkkiduvvat. Jus dujna l dárbbo diedojt maŋŋela sáddit, de máhtá dajt dahkat 

åhtsåmájge låhpan. Huomájahttep jut åhtsåm dåssju árvustaláduvvá dan diedoj 

vuodon ma lidjin åhtsåmájggemieren. Ájnas le jut vuoseda gåktu duv máhtudahka 

ållit dajt ævtojt ma li diededum dán almodusán. Almulasj åhtsåsjiebmá almoduvvá 

maŋŋela gå åhtsåmájggemierre l gållåm. Jus ij sidá ietjas tjáledit almulasj åhttsijda 

de hæhttu dáv vuodustit åhtsåmgirjje baktu. Dån diededuvá jus reservasjåvnnå ij 

vieleduvá. 

 

Árran julevsáme guovdásj AS la nasjonalalásj sáme institusjåvnnå, mij galggá 

sihkarasstet, åvddånahttet ja bisodit julevsáme kultuvrav, gielav ja 

sebrudakiellemav. Ietjas dåjmajn galggá institusjåvnnå måvtåstuhttet birrasav 

åvddånahttet, bájkálasj sáme árvoj ja árbbedábij milta, ja risstalasj kulturárbev 

vieledit. Lågå ienebuv dåjmaj birra mijá næhttabielen: arran.no. 

 

Gatjálvisá virge birra båhti sadjásasj direkterraj Peter Berg Mikkelsenij, mobijlla 

411 06 958. 

 

mailto:post@arran.no

